
Lathe Machine  
  

प्रश्न –लेथ (Lathe) मशीन किसे कहते हैं ?
उत्तर- लेथ एक प्रकार का मशीन टूल है जिसके द्वारा सभी प्रकार की मशीनों के पार्ट्स का उत्पादन किया जा सकता है। लेथ मशीन पर जो कारीगर कार्य करता है उसे टर्नर कहते हैं। इस मशीन पर बाहरी भीतरी प्लेन व टेपर टरनिंग ड्रिलिंग, बोरिंग तथा चूड़ी इत्यादि काटी जा सकती हैं। कार्य के अनुसार लेथ मशीन पर विभिन्न प्रकार के कटिंग टूल, अटैचमैन और असेसरीज का प्रयोग करके कई प्रकार की क्रियायें की जा सकती हैं।
   
प्रश्न – सबसे पहले लैथ मशीन कब बनाई गई थी ?
उत्तर– सबसे से पहले 1740 ई० में फ्रांस के एक वैज्ञानिक ने लकड़ी को खरादा था जिसे Tree Lathe के नाम से जाना जाता था उसके पश्चात सन् 1790 ई० में हैंनरी मॉड्स ले (Henry Mauds Lay) नामक अंग्रेज व्यक्ति ने पहली लोहे पर चूड़ी काटने वाली लेथ मशीन का आविष्कार किया था।बेड (Bead)
प्रश्न – लेथ के मुख्य भाग लिखो।
उत्तर- लेथ के मुख्य निम्नलिखित पार्ट्स हैं
1- बेड (Bead)
2- हैड स्टाक (Head Stock)
3- टेल स्टाक (Tail Stock)
4- कैरेज (Carriage)
5- लेड स्क्रू (Lead Screw)
1- बैड (Bead) – यह लेथ का मुख्य भाग होता है जिस पर लेथ के दूसरे भाग जैसे हैड स्टाक, टेल स्टाक, कैरज आदि स्थित हैं। यह प्रायः कास्ट आयरन की बनी होती हैं। लेथ बैड दो प्रकार की होती है-फ्लैट बैड (Flat Bed), वी बैड (V Bed)

2- हैड स्टाक (Head Stock) – यह लेथ का मुख्य भाग होता है जो लेथ के बाईं ओर सिरे पर स्थाई रूप से फिट किया रहता है। हैड स्टाक दो प्रकार का होता है
(क) कोन पुली हैड स्टाक (Cone Pulley Head Stock)
(ख) गियर हैड स्टाक (Geared Head Stock) 
3- टेल स्टाक (Tail Stock) – यह लेथ का मुख्य भाग है जो प्रायः लेथ के दाएं सिरे परफिट रहता है। इसको लेथ के बैड पर किसी भी निश्चित पोजीशन में फिक्स किया जा सकता है। इसका मुख्य प्रयोग जॉब को सेटरों के बीच बांधने के लिए ड्रिलिंग, रीमिंग, टैपिंग आदि आपरेशन करने के लिए और सेंटर ओवर विधि से टेपर टर्निंग करने के लिए किया जाता है।
4- कैरेज (Carriage) – यह लेथ का मुख्य भाग है जिस पर फीडिंग कंट्रोल वाले पार्ट्स फिट रहते हैं। इसको मशीन के हैड स्टाक और टेल स्टाक के बीच में आगे-पीछे चलाया जा सकता है। इसके निम्न पार्ट्स हैं
(क) सैडल (Saddle)
(ख) कम्पाउण्ड रेस्ट (Compound Rest)
(ग) ऐप्रन (Apron)
5- लीड स्क्रू (Lead Screw) – यह एक कार्बन स्टील की थ्रेडिड राड होती है जिस पर ऐकमी चूड़ियां कट रही हैं। लीड स्क्रू लेथ मशीन के सामने वाले भाग में फिट रहता है। 2 T.P.I वाले लीड स्क्रू भारी कार्यों के लिए, 4-6 T.P.I. वाले मध्यम कार्यों के लिए और 8 T.P.I. वाले हल्के कार्यों के लिए प्रयोग किये जाते हैं। लीड स्क्रू का मुख्य कार्य विभिन्न आकार की लेफ्ट हैंड और राइट हैंड चूड़ियाँ काटने के लिए किया जाता है।

प्रश्न – लेथ मशीन कितने प्रकार की होती हैं ?
उत्तर- लेथ मशीन को तीन भागों में बांटा जाता है
1- इंजन या सेन्टर लेथ (Engine or Centre Lathe)
2- प्रोडक्शन लेथ (Production Lathe)
3- स्पेशल लेथ (Special Lathe)
प्रश्न – सेन्टर लेथ (Centre Lathe) किसे कहते हैं ?
उत्तर- यह बहुत ही सामान्य प्रकार की लेथ होती है। इस प्रकार की लेथ प्रायः सभी वर्कशापों में साधारण कार्यों के लिए प्रयोग में लाई जाती हैं। यह दो प्रकार की होती हैं
1- बेंच लेथ (Bench Lathe) – यह छोटे साइज की होती है। जिसे बेंच पर फिट करके कार्य किया जाता है। यह लेथ छोटे साईज के पुर्जे बनाने के लिए प्रयोग की जाती है। इसे केवल टूल रूम शाप में ही प्रयोग किया जाता है।
2- एस०एस० एण्ड एस०सी० लेथ (S.S. & S.C. Lathe) – इस लेथ का पूरा नाम स्लाइडिंग सरफेसिंग, और स्क्रू कटिंग लेथ है। यह लेथ प्रायः वर्कशाप में पाई जाती है। इस लेथ का उपयोग अधिकतर साधारण कार्यों के लिए किया जाता है।
प्रश्न – प्रोडक्शन लेथ (Production Lathe) किसे कहते हैं ?
उत्तर- इस प्रकार की लेथ उत्पादन कार्य के लिए प्रयोग की जाती है। यह दो प्रकार की होती
1- कैप्स्टन लेथ (Capstan Lathe)
2- टरिट लेथ (Turret Lathe)
प्रश्न – स्पेशल लेथ (Special Lathe) किसे कहते हैं ?
उत्तर- इस प्रकार की लेथ किसी एक प्रकार के स्पेशल कार्य करने के लिए प्रयोग में लाई जाती है। मुख्यतः निम्नलिखित लेथ इस वर्ग के अंतर्गत आती हैं
1- स्क्रू कटिंग लेथ (Screw Cutting Lathe)
2- रिलीविंग लेथ (Relieving Lathe)
3- कोपिंइग लेथ (Copying Lathe)
4- केंक शाफ्ट टर्निंग लेथ (Crank Shaft Turning Lathe)
5- आटोमैटिक लेथ (Automatic Lathe)

प्रश्न – लेथ के विवरण के बारे में आप क्या जानते हैं ?
उत्तर- लेथ का विवरण मुख्यतः निम्नलिखित के अनुसार किया जाता है
1- बैड की लम्बाई (Length of Bed) – लेथ के विवरण में बैड की लम्बाई का जानना आवश्यक है। जैसे बैड की लम्बाई 1800 मि. मी.।
2- बैड के प्रकार (Types of Bed) – लेथ के विवरण में यह जानना आवश्यक है कि बैड किस प्रकार का है। जैसे V बैड, समतल बैड, वी और समतल मिश्रित बैड ।
3- हैड स्टाक के प्रकार (Type of Head Stock) – लेथ के विवरण में यह जानना आवश्यक है कि हैड स्टाक किस प्रकार का है। जैसे कोन पुली, हैड स्टाक अथवा गियर हैड स्टाक।
4- सेंटर के बीच की दूरी (Distance Between Centres) लेथ के विवरण में यह जानना आवश्यक है कि दोनों सेंटरों के बीच में अधिक से अधिक कितना लम्बा जॉब बांधा जा सकता है। जैसे दोनों सेंटरों के बीच की दूरी 1000 मि० मी० है
5- सेंटर की ऊँचाई (Height of Centre) – लेथ के विवरण में यह जानना आवश्यक है कि बैड के ऊपरी भाग से लेथ की ऊँचाई कितनी है। जैसे सेंटर की ऊँचाई 200 मि०मी० ।
6- बैड के ऊपर कितने व्यास का जॉब घूम सकता है ? (Swing over Bed) लेथ के विवरण में यह जानना आवश्यक है कि लेथ पर अधिक से अधिक कितने बड़े व्यास का जॉब घूम सकता है। जैसे 750 मि० मी० ।
7- स्पिण्डल का बोर साइज (Spindle Bore Size) –लेथ के विवरण में यह जानना आवश्यक है कि लेथ स्पिण्डल के बोर का साइज कितना है। जैसे स्पिण्डल बोर का साइज 50 मि० मी० ।
प्रश्न – लेथ पर कार्य करते समय जो औजार प्रयोग किये जाते हैं उनके नाम लिखें ?
उत्तर- लेथ पर कार्य करते समय निम्नलिखित औजार प्रयोग किये जाते हैं
1- चक (Chucks)
2- फेस प्लेट (Face Plate)
3- सेन्टर्स (Centres)
4- ड्राइविंग प्लेट (Driving Plate)
5- स्टेडी रेस्ट (Steady Rest)
6- मैन ड्रिल्स (Mandrills)
7- टूल पोस्ट (Tool Post)
8- टूल सोल्डर (Tool Holder)
9- ड्रिल चक (Drill Chuck)
10- बोरिंग बार (Boring bar)
11- क्रास स्लाइड (Cross Slide)
12- कम्पाउण्ड स्लाइड (Compound Slide)
13- सेंटर (Centres)
14- ग्राइंडिंग एटैचमेंट (Grinding Attachment)
15- बोरिंग एटैचमैंट (Boring Attachment)
16- टेपर टर्निंग एटैचमैंट (Taper Turning Attachment)

